
Í upphafi fundar bauð Magnús (sem var fundarstjóri) sérstaklega velkomna í hópinn nýja fulltrúa frá Orkustofnun og Byggðastofnun. Fór hann einnig yfir fyrirkomulag fundanna sem eru fyrst og fremst vettvangur til að miðla upplýsingum og efla samstarf við að byggja upp grunngerð landupplýsinga á Íslandi. 

1. Fundarstjóri rifjaði upp fundargerð síðasta fundar sem var haldinn 15. Desember 2011 hjá Þjóðskrá Íslands.

2. Staða hjá einskökum stofnunum: 

Þjóðskrá: Margrét sagði frá því að mikið starf stendur yfir hjá Þjóðskrá við endurhönnun skráningarkerfa/gagnagrunna stofnunarinnar sem eru helstir landeignaskrá, fasteignaskrá, mannvirkjaskrá og staðfangaskrá.Sameiningar gagnagrunna þjóðskrár og fasteignaskrár eru ekki í gangi þar sem slíkt er ekki heimilt vegna persónuverndar en tækifæri eru þó til að kalla eftir gögnum um lýðfræð og birta t.d. í reitakerfi.  Landupplýsingadeildin á Akureyri er vaxandi hjá stofnuninni en nú er komin þar ný starfsmaður.

Veðurstofan. Ingvar saði að Veðurstofan sé á „fleygi ferð“ í vinnu við undirbúning á stjórn vatnamála (vatna- og flóðatilskipanir) og högun á því verkefni. Veðurstofan hefur sótt um IPA styrk fyrir verkefnið sem myndi fleyta því mikið áfram, sérstaklega varðandi öflun nýrra gagna um vatnamælingar og tengd mæligögn.
Orkustofnun. Þorvaldur skilaði kveðju frá Guðna Jóhannessyni Orkumálastjóra sem ekki komst á fundinn. Hann sagði að Orkustofnun liti jákvæðum augum á verkefnið um grunngerð landupplýsinga, sérstaklega við að skipuleggja gögn í landinu og bæta aðgengi að þeim. Hann nefndi að gagnamálin hjá Orkustofnun hafi ekki alltaf verið vel skilgreind við breytingar eða uppskipti á stofnuninni. Innan Orkustofnunar hafa verið haldnir kynningarfundir um INSPIRE tilskipunina og stofnunin er með gögn sem falla undir viðauka 3. Starfsmenn Orkustofnunar hafa verið að skrá lýsigögn á gögn sín og hafa verið að styðjast við ISO 19115 staðalinn í því verkefni. 
Byggðastofnun Fram koma hjá Guðmundi og Árna að Byggðastofnun fagnar því að fá að koma að þessum vettvangi. Inspire kemur aðeins að hluta til inn á það sem snýr að Byggðastofnun en stofnunin er hinsvegar notandi margvíslegra landupplýsinga í starfi sínu á landsvísu.
Landgræðslan. Elín Fjóla sagði frá starfinu hjá Landgræðslunni en um þessar mundir er einkum að vinna að fitjuskrá fyrir Landgræðslu en sú skrá mun síðan verða sett á staðlahluta heimasíðu LMÍ.
Vegagerðin. Gunnar sagði að lýsigagnaskráning hjá Vegagerðinni sé langt komin og þjónustur eru flestar komnar upp. Vegagerðin hefur verið að uppfæra allan Arc hugbúnaðinn sinn og hefur á dagskrá að skrá öll gögn sín inn í landupplýsingagáttina fyrir páska fyrir viðauka 1. Síðan munu verða skoðaðir viðaukar nr. II og III. Verulega aukin þörf virðist vera á GIS þjónustum og landupplýsingum hjá Vegagerðinni. Sameiningar stofnana og uppskipting Vegagerðarinnar (Siglingastofnun og Vegagerðin) munu valda margskonar truflun á starfseminni ef af verður, en frumvarp um það er í ferli á Alþingi um þessar mundir. Því telur Gunnarmikilvægt að ná að vera komin á skrið á þessum tíma.

Skipulagsstofnun. Stefán Thors sagði frá því að það væri verið að vinna að skipulagi fyrir stafrænt skipulag – Hann sagði að staðallinn „INSPIRE for land use“ væri skjal sem mun nýtast að fullu og hjálpa mikið við skipulagið vegna stafræns skipulags. Stefán sagði einnig frá því að nú er komin á vef stofnunarinnar lýsinga á hvernig vinna skulu landsskipulagsstefnu og er það skjal til umsagnar „lýsing“. Gert er ráð fyrir að fyrsta tillaga að landskipulagsstefnu verði tilbúið næsta haust. Hann sagði einnig að samvinna við Þjóðskrá væri mikilvæg til að geta gert greiningar byggðina í landinu og þróun byggðast og þá einkum til að skoða hvort byggðaskipulag sé hagkvæmt eða ekki.  Stefán sagði einnig að fýsileikakönnun hefði sýnt að Skipulagsstofnun mun ekki sameinast Umhverfisstofnun. Í framhaldi þeirrar skoðunar hefur Skipulagsstofnun verið falið að vinna skjla um framtíðarsýn stofnunarinnar og skipulagsmála í landinu á landsvísu. Stefán sagði að á því sviði sé afar nauðsynlegt að þétta samstaf ýmissa stofnana sem hafa með allt landið að gera.
Náttúrufræðistofnun. Lovísa sagði frá því að hjá Náttúrufræðistofnun er hafin vinna við  skráningu lýsigagna fyrir útgefin gögn. Tafir eru hinsvegar á málinu vegna þess að verið er að endurskipuleggja tölvukerfið.

3. Kynning á áhersluverkefnum Landmælinga Íslands á árinu 2012. Eydís kynnt helstu verkefni Landmælinga Íslands á árinu 2012. Hún nefndi verkefni eins og námskeið, samráðshópa og nefndir, ráðstefnur, landupplýsingagátt, erlent samstarf og endurtekna könnun á stöðu gagna, hjá stofnunum og sveitarfélögum. Einnig sagði Eydís frá því að margvíslegar upplýsingar um verkefnið eru á vefnum http://inspire.lmi.is en glærur Eydísar eru aðgengilega á þessum vef. Þorvaldur lagði til að samráð yrði haft við samræmingarnefnd umhverfisráðherra vegna endurtekinnar könnunar og sagði Eydís að það væri sjálfsagt og hefði verið hugsað þannig. 

4. Önnur mál: Ákveðið var að Magnús hafi sambandi við Samband íslenskra sveitarfélaga og Ferðamálstofu og bjóði þeim að taka þátt í þessum hópi.

Fleira ekki rætt. 

